
АУДИТОРЛЫҚ ҚОРЫТЫНДЫ

        
I. Кіріспе
        
1.1. Аудиторлық іс-шараның атауы: «Шымкент қаласының қаржы басқармасының бюджеттік бағдарламалары бойынша қаржының пайдалануына, республикалық маңызы бар қала бюджетінің 2019 жылы атқарылуы кезінде бюджет заңнамасының сақталуына  аудит жүргізу» тиімділік аудит, сыртқы мемлекеттік аудит.  

        
1.2. Мемлекеттік аудиттің мақсаты: Қала бюджетінің атқарылуы мен шығысының, бюджеттік инвестицияларды, қаржыларды және мемлекет активтерін пайдалану тиімділігі.
        
1.3. Мемлекеттік аудит объектісі: «Шымкент қаласының қаржы басқармасы» мемлекеттік мекемесі (әрі қарай - Мекеме).
        
1.4. Мемлекеттік аудит тобының құрамы: Шымкент қаласы бойынша тексеру комиссиясының №2 мемлекеттік аудит бөлімінің басшысы-мемлекеттік аудиторы Айменов Азамат Куанышбекулы (мемлекеттік аудитор біліктілігін иелену туралы 05.12.2016ж. №0543 сертификаты), сапаны бақылау бөлімінің басшысы Елшибаев Габиден Усенович (мемлекеттік аудитор біліктілігін иелену туралы 05.12.2016ж. №0417 сертификаты), №2 мемлекеттік аудит бөлімінің бас инспектор-мемлекеттік аудиторы Утебаева Манат Пернебековна (мемлекеттік аудитор біліктілігін иелену туралы 05.12.2016ж. №0438 сертификаты).
        
1.5. Мемлекеттік аудитпен қамтылған кезең: 


2019 жылдың 01 қаңтарынан 2019 жылдың 31 желтоқсан аралығы.
          II. Негізгі (талдамалық) бөлік:

Шымкент қаласы бойынша тексеру комиссиясының мемлекеттік аудит объектілерінің 2020 жылға арналған тізбесіне сәйкес, «Шымкент қаласының қаржы басқармасының бюджеттік бағдарламалары бойынша қаржының пайдалануына, республикалық маңызы бар қала бюджетінің 2019 жылы атқарылуы кезінде бюджет заңнамасының сақталуына  аудит жүргізу»                                іс-шарасы  2020 жылдың 03 наурызынан 2020 жылдың 12 маусым аралығында (2020 жылдың 26 наурызы мен 2020 жылдың 28 мамыр аралығында аудиторлық  іс-шара уақытша тоқтатылған) жүргізілді.

2019 жылдың 01 қаңтары 30 маусым аралығы Республикалық бюджеттің атқарылуын бақылау жөніндегі есеп комитеті мен Қазақстан Республикасы Қаржы министрлігі Ішкі мемлекеттік аудит комитетімен қамтылғандықтан, Шымкент қаласы бойынша тексеру комиссиясы өз құзыреті шегінде Республикалық маңызы бар қала бюджетінің 2019 жылы атқарылуы кезінде бюджет заңнамасының сақталуына аудит жүргізу мәселесі 01.01.2019-31.12.2019 жыл аралығындағы кезеңге, Шымкент қаласының қаржы басқармасына 01.07.2019-31.12.2019 жыл аралығында бөлінген 4 491 055,0 мың теңге (оның ішінде республикалық бюджет есебінен 903,0 мың теңге) бюджет қаржысының тиімді жұмсалуы қамтылды.  

Анықталған қаржылық бұзушылықтар сомасы 62.4 мың теңгені құрады, оның ішінде өтелуге жататыны 62.4 мың теңге. Аудиторлық іс-шара барысында 62.4 мың теңге толық  өтелді. 
            III. Жиынтық бөлік

3.1. Мемлекеттік аудит барысында қабылданған шаралар:                                
Мемлекеттік аудит жүргізу барысында іс іс-сапарға артық жаратылған 62370 теңге 2019 жылдың 26 наурызындағы №0035 түбіртегімен бюджетке өндірілді.
3.2. Мемлекеттік аудит нәтижелері бойынша тұжырымдар:      
          Шымкент қаласы бойынша тексеру комиссиясымен  мемлекеттік аудитте қойылған мақсат пен белгіленген ауқым шегіндегі аудит мәселелері бойынша «Шымкент қаласының қаржы басқармасының бюджеттік бағдарламалары бойынша қаржының пайдалануына, республикалық маңызы бар қала бюджетінің 2019 жылы атқарылуы кезінде бюджет заңнамасының сақталуына  аудит жүргізу» аудиторлық іс-шарасы бойынша  жүргізілген аудиттің нәтижелері көрсеткендей Қазақстан Республикасының нормативтік құқықтық актілерінің талаптары сақталмауының салдарынан бұзушылықтар орын алғаны анықталды.      

     Атап айтқанда, Қазақстан Республикасының нормативтік құқықтық актілерінің талаптары сақталмау салдарынан мемлекеттік аудит объектісінде жалпы 62,4 мың теңгеге қаржылық бұзушылықтар анықталды, оның ішінде бюджет қаражатын пайдалану кезіндегі  бюджет заңнамасының және өзге де заңнаманың бұзушылықтары бойынша барлығы 62,4 мың теңгеге.
2019 жылы Шымкент қаласы бюджетін нақтылау және түзету барысында жоспар 71 851 639,0 мың теңгеге немесе 42%-ға ұлғайып, 242 910 240,0 мың теңгені құраған.Түсімдердің нақты мөлшері 244 199 687,7 мың теңгені құрап, жоспар 1 289 447,7 мың теңгеге немесе 100,5%-ға артық орындалған.
Қала бюджетінің кіріс бөлігі 158 905 707,0 мың теңгеге бекітіліп, нақтылау барысында 67 577 280,0 мың теңгеге және түзету барысында 3 605 371,0 мың теңгеге ұлғайтылып, жоспар 230 088 358,0 мың теңгені құрап, нақты 231 371 824,2 мың теңгеге түскен немесе1 283 466,2мың теңгегеасыра орындалған (100,6%).     

Қала бюджетіне түскен түсімдердің жалпы көлемінде кірістердің үлесі 94,7%, мемлекеттің қаржы активтерін сатудан түсетін түсімі 0,08%, қарыздардың  түсімі 5,2% құраған.

Кірістердің жалпы көлемінде орындалған өзіндік кірістердің үлесі 42,3% немесе 97 854 980,2 мың теңгені(салықтық түсімдер 39,6% немесе           91 632 601,7 мың теңгені, салықтық емес түсімдер 1,1% немесе 2 580 407,3 мың теңгені, негізгі капиталды сатудан түскен түсімдер –1,6% немесе 3 641 971,2 мың теңгені) және трансферттердің үлесі 57,7% немесе 133 516 844,0 мың теңгені құрайды. Бұл, өз кезегінде Шымкент қаласы бюджетінің әлі де республикалық бюджетке тәуелдігін көрсетеді.
2019 жылы түсімдердің жалпы көлемі 2018 жылмен салыстырғанда               100 679 743,1 мың теңгеге немесе 70,2%-ға өскен. Бұл өсім салықтық түсімдердің 24 411 315,7 мың теңгеге немесе 36,3%-ға, салықтық емес түсімдердің 1 804 731,9 мың теңгеге немесе 3 есеге, трансферттер түсімдерінің 80 237 065,0 мың теңгеге немесе 2,5 есеге ұлғаюынан болған. 2018 жылы Мемлекеттің қаржы активтерін сатудан түсетін түсімдер болмаған, ал 2019 жылы 218 988,1 мың теңгені құраған.

Есепті жылы түсімдердің ұлғаюының негізгі себептері: жалақы қорының, заңды тұлғалардың және жеке кәсіпкерлердің мүлкіне салынатын салықтын және Қазақстан Республикасының аумағында өндірілген бензин және дизель отынының көбейуіне және мамандандырылған ұйымдарға жергілікті бюджеттен берілген бюджеттік кредиттер бойынша сыйақыларының және жергілікті бюджеттен қаржыландырылатын, республикалық маңызы бар қаланың полиция департаменті, олардың аумақтық бөлімшелері салатын әкiмшiлiк айыппұлдар, өсiмпұлдар, санкциялар, өндiрiп алуларының артуына байланысты.

Сонымен бірге, негізгі капиталды сатудан түскен түсімдер 524 623,9 мың теңгеге немесе 12,6%-ға, қарыздардың түсімдері 5 467 733,8 мың теңгеге немесе 30%-ға төмендеген. 

2019 жылға арналған қалалық бюджет 171 058 601,0 мың теңгеге бекітіліп, жыл барысында 4-рет нақтыланған және 6-рет бюджетке түзету енгізілген. 

Қала бюджетін нақтылау және түзету барысында түсімдерге елеулі өзгерістер енгізіліп, жоспар 71 851 639,0 мың теңгеге немесе 42%-ға ұлғайып, 242 910 240,0 мың теңгені құраған.

Өзіндік кірістер жоспары 92 441 194,0 мың теңгеден 96 571 514,0 мың теңгеге дейін немесе 4 130 320,0 мың теңгеге (4,2%) ұлғайған.   

2018 жылмен салыстырғанда есепті жылы салықтық түсімдер24 411 315,6 мың теңгеге артқан немесе өсу қарқыны 136,3%-ды құраған.
Қалалық бюджетке түсетін салықтық түсімдердің 40%- дан астамы табыс және әлеуметтік салықтар төлемі есебінен қамтамасыз етіледі. 2018 жылы бұл салықтар 30 089 790,8 мың теңгені немесе салықтардың жалпы сомасының 44,8%-ын құраған. Ал 2019 жылы 41 156 526,6 мың теңге мөлшерінде, салықтардың 44,9%-ын құраған, немесе 11 066 735,8 мың теңгеге артқан.

2019 жылы салықтық түсімдер 78 427 753,0 мың теңге сомасында бекітіліп, нақтылау барысында 15 083 357,0 мың теңгеге ұлғайтылып, 2 630 364,0 мың теңгеге кемітіліп, жалпы нақтыланған жоспар 90 880 746,0 мың теңгені құраған.
Есепті жылы салықтық түсімдердің 3 рет нақтылауына қарамастан, нақтыланған жоспарды орындау немесе орындамау декректері орын алған:
- Төлем көзінен салық салынатын табыстардан ұсталатын жеке табыс салығы 31 215,0 мың теңгеге немесе 0,1%-ға ұлғайтылған, нәтижесінде 290 100,8 мың теңгеге немесе 1,6%-ға артық орындалған;
- Төлем көзінен салық салынбайтын табыстардан ұсталатын жеке табыс салығы 150 000,0 мың теңгеге (4,6%-ға) ұлғайтылған және 421 020,0 мың теңгеге (12,4%-ға) азайтылған, нәтижесінде 46 422,9 мың теңгеге немесе 1,6%-ға орындалмаған;

- Әлеуметтік салық 760 586,0 мың теңгеге немесе 4,2%-ға ұлғайтылған, нәтижесінде 200 405,6 мың теңгеге немесе 1,1%-ға асыра орындалған;

- Заңды тұлғалардың және жеке кәсіпкерлердің мүлкіне салынатын салық 5 302 794,0 мың теңгеге (1,8 есеге) ұлғайтылған, нәтижесінде 108 722,1 мың теңгеге немесе 0,9%-ға орындалмаған;

- Жеке тұлғалардың мүлкiне салынатын салық 64 350,0 мың теңгеге немесе 10,3%-ға ұлғайтылған, нәтижесінде 10 611,3 мың теңгеге немесе 1,5%-ға артық орындалған;

- Елдi мекендер жерлерiне алынатын жер салығы 396 826,0 мың теңгеге немесе 31,2%-ға азайтылған, нәтижесінде 17 799,4 мың теңгеге немесе 2%-ға артық орындалған;

- Жеке тұлғалардан көлiк құралдарына салынатын салық 500 000,0 мың теңгеге немесе 19%-ға ұлғайтылғанжәне 635 426,0 мың теңгеге (20,3%-ға) азайтылған,нәтижесінде 363 412,9 мың теңгеге немесе 14,5%-ға артық орындалған.

Тексеру комиссиясының бағалауы бойынша бюджеттің кіріс бөлігінің болжамын қалыптастыру барысында өсу қарқыны және нақты салықтық база есепке алына бермейді. Бұрынғыша, бюджеттің кіріс бөлігін қалыптастыру барысында төмендетілген көрсеткіштерді жасау сақталуда және бюджетке қосымша қаражаттарды жұмылдырудың барлық резервтері толықтай пайдаланылмайды.

2018 жылмен салыстырғанда 2019 жылы салықтық емес түсімдер 1 804 731,9 мың теңгеге артқан немесе 3,3 есеге өскен.

2019 жылы негізгі капиталды сатудан түсетін түсімдер 2018 жылмен салыстырғанда 524 623,9 мың теңгеге немесе 12,6%-ға артқан. 

2019 жылы негізгі капиталды сатудан түсетін түсімдер жоспары                12 809 345,0 мың теңге сомасында бекітіліп, қаржы жылы ішінде енгізілген өзгерістерге сәйкес түзетілген жоспар 3 169 334,0 мың теңгені құрап, жыл қорытындысымен 3 641 971,2 мың теңгеге орындалған немесе түзетілген жоспар 114,9% -ға орындалған. 

2019 жылы трансферттердің түсімдері 66 464 513,0 мың теңгеге бекітілген, жыл аяғындағы түзетілген бюджет 133 516 844,0 мың теңгені құрап бюджетке толық түскен. Оның ішінде ағымдағы нысаналы трансферттер 106 608 489,0мың теңгені, нысаналы даму трансферттері 26 908 355,0мың теңгені құрайды. 

Есепті жылы трансферттер түсімдері 2018 жылмен салыстырғанда 80 237 065,0 мың теңгеге ұлғайған немесе 2,5 есеге артқан(2018 жылғы трансферттер сомасы – 53 279 779 мың теңге).

2019 жылы трансферттердің түсімдері 66 464 513,0мың теңгеге бекітілсе, жыл ішінде республикалық бюджеттен бөлінуіне байланысты 6 рет өзгерістер енгізіліп, жоспар 133 516 844,0 мың теңгені құраған. 

2019 жылдың бюджеттің шығыс бөлігінде қаралған 243 101 386,0 мың теңгенің 99,2% немесе 241 236 313,1 мың теңгесі игерілген. 2018 жылмен салыстырғанда нақты игерілген шығыстардың сомасы 95 194 897,1 мың теңгеге немесе 65,2%-ға артқан (2018 жылы жұмсалған шығыстар– 146 041 416,0 мың теңге). Алайда, 2018 жылмен салыстырғанда шығындардың игеру пайызы 0,7%-ға төмендеген (2018 жылға шығындар 99,9%-ға игерілген).

2018 жылы игерілмеген қаржы 63 833,0 мың теңгені құраса, есепті жылы шығындар бойынша 1 865 072,9 мың теңге игерілмеген немесе өткен жылмен салыстырғанда игерілмеген қаржылардың сомасы 1 801 239,9 мың теңгеге немесе 29,2 есеге артқан. 

Игерілмеген 1 865 072,9 мың теңге қаражаттың басым бөлігі «Әлеуметтiк көмек және әлеуметтiк қамсыздандыру» - 1 353 611,3 мың теңге (72,6%), «Басқалар» - 462 502,7 мың теңге (24,8%), «Білім беру» -  38 197,2 мың теңге (2,0%), «Жалпы сипаттағы мемлекеттiк қызметтер» - 4 685,5 мың теңге (0,3%), «Тұрғын үй-коммуналдық шаруашылық» - 3 750,4 мың теңге (0,2%) және «Қорғаныс» - 1 713,7 мың теңге (0,1%) функционалдық топтарында орын алған.    

Игерілмеген қаржының 67 015,7 мың теңгесі объективтік және                    1 798 057,2 мың теңгесі субъективтік себептермен игерілмеген.
Жалпы қорытындылай келе, 2019 жылдың қорытындысымен игерілмеген қаржылар негізі жеткізіп берушілердің көрсететін қызметтеріне және мердігерлердің атқарылған жұмыстарына төленетін ерекшіліктерден және келісім-шарттардың кеш түзілуінен орын алған.

Сонымен қатар, 3 бюджеттік бағдарлама әкімшілері тарапынан бюджеттік бағдарламаларды басқару барысында қаржыларды игеру бойынша тиісті шараларды уақтылы жүргізбеуінен бюджет қаражатының тиімсіз жоспарлануына жол берілген. 

Нәтижесінде, бюджеттік бағдарлама әкімшілері тарапынан қаржыларды игеру барасында бюджеттік мониторингті тиісті деңгейде жүргізілмеген және бюджеттік бағдарламаларды басқаруы төмен деңгейде.

Қазақстан Республикасы Үкіметінің резервінен Шымкент қаласы бюджетінің шығындарын өтеу мақсатында жалпы орта білім беру мекемелеріндегі педагог қызметкерлердің жалақысын төлеуге жалпы 3 582 090,0 мың теңге бөлініп 100% игерілген.

Жергілікті атқарушы органының резерві бойынша 356 013 «Республикалық маңызы бар қаланың, астананың жергілікті атқарушы органының резервi» бюджеттік бағдарламасы бойынша жоспар 360 000,0 мың теңгеге бекітіліп, нақтылау барысында 863 039,0 мың теңгеге ұлғайып, 1 223 039,0 мың теңгені құраған. 2018 жылмен салыстырғанда 20 000,0 мың теңгеге немесе 7,1% артқан. 

Есепті кезеңге 129 934 754,0 мың теңге бөлінген нысаналы трансферттер республикалық маңызы бар бюджеттік бағдарлама әкімшілері тарапынан 128 605 746,7 мың теңгеге немесе 99,0%-ға игерілген. Жалпы игерілмеген қаржы 1 329 007,3 мың теңгені құраған.

Атап айтқанда, есепті кезеңдегі жоспардағы 103 026 399,0 мың теңге ағымдағы нысаналы трансферттер 98,7%-ға немесе 101 697 400,2 мың теңгеге игеріліп, 1 328 998,8 мың теңге игерілмеген. Нысаналы даму трансферттердің жоспардағы 26 908 355,0 мың теңгесі 100%-ға немесе 26 908 346,5 мың теңгеге игеріліп, 8,5 мың теңге игерілмеген.

Жалпы игерілмеген 1 329 007,3 мың теңге қаржының 46 673,2 мың теңгесі үнемделген қаржы (оның ішінде жалақы қорынан–382,6 мың теңге; мемлекеттік сатып алудан - 2 318,7 мың теңге, нақты көрсетілген қызметтер есебінен – 43 971,9 мың теңге), ал 1 282 334,1 мың теңгесі субъективті себептермен игерілмеген.

Нысаналы трансферттердің игерілуі бюджеттік бағдарлама әкімшілері тарапынан жыл соңына дейін игерілмеу қауіпі бар нысаналы трансферттерді қысқарту есебінен орын алған. 

Бұл тиісті бюджеттік бағдарлама әкімшілері тарапынан республикалық бюджеттен бөлінген трансферттердің жергілікті деңгейдегі іс-шараларын іске асыру барысында жұмыстардың өз деңгейінде атқарылмағандығын көрсетеді. 

Осыған орай, бюджеттік бағдарлама әкімшілері бюджет қаражатын игеру бойынша мониторингті күшейтіп, тиісті шаралар қабылдау, яғни игерілу қауіпі бар қаржыларды қысқартып, қайтаруға жол бермей, тиісті министрліктермен келісіп, қарқынды іске асырылып жатқан әлеуметтік жобаларға бағыттау қажет.

Стратегиялық жоспарлар әзірлемейтін 32 бюджеттік бағдарламалар әкімшілері бойынша тікелей нәтиже көрсеткіштерінің саны (жоспар) 908 болса, оның 894 көрсеткіштері нақты орындалып, 14 көрсеткішке қол жеткізілмеген.
2019 жылы Шымкент қаласының әкімдігіне республикалық бюджеттен     618 076,0 мың теңге, ұлттық қордан 450 000,0 мың теңге, жергілікті бюджеттен 200 000,0 мың теңге бюджеттік кредиттер берілген, оның ішінде:

349 037 «Нәтижелі жұмыспен қамтуды және жаппай кәсіпкерлікті дамытудың 2017-2021 жылдарға арналған «Еңбек» мемлекеттік бағдарламасы шеңберінде кәсіпкерлікті дамытуға жәрдемдесу үшін бюджеттік кредиттер беру» бюджеттік  бағдарламасы бойынша-    450 000,0 мың теңге қаралып, толық игерілген, яғни жоспар 100% орындалған.

Бұл қаржы, нәтижелі жұмыспен қамтуды және жаппай кәсіпкерлікті дамыту бағдарламасы бағдарламасы кәсіпкерлікті жан-жақты қолдаудың тиімді жүйесін құруға, еңбек нарығында сұранысқа ие кәсіби біліктілікті алуға, қалада жаппай кәсіпкерлікті дамытуға бағытталып, 2019 жылғы 13 желтоқсандағы №1 несие келісім-шартқа сәйкес «Ауыл шаруашылығын қаржылай қолдау қоры» АҚ-на аударылған.

Өз кезегінде, «Ауыл шаруашылығын қаржылай қолдау қоры» АҚ тарапынан стартап жобаларды енгізу үшін 46 жоба бойынша шағын несие берілген. 

393 007 «Даму» кәсіпкерлікті дамыту қоры» АҚ-ға кредит беру»- бюджеттік бағдарламасы бойынша 2019 жылдың басында 500 000,0 мың теңге бекітіліп, нақтылау барысында 300 000,0 мың теңгеге кемітіліп, нәтижесінде 200 000,0 мың теңгені құраған. Жоспарланған қаржы толық игерілген, яғни жоспар 100% орындалған.  

Бұл қаржы, жұмыс істеп тұрған жұмыс орындарын сақтау және жаңа тұрақты жұмыс орындарын құру, сондай-ақ экономиканың шикізат емес секторында өңірлік кәсіпкерліктің орнықты және теңгерімді өсуін қамтамасыз етуге бағытталып, басқарма тарапынан 2019 жылғы 20 маусымдағы №1 кредиттік шартқа сәйкес қаржы операторы «Даму» кәсіпкерлікті дамыту қоры» АҚ-на аударылған. 

Алайда, «Даму» қоры тарапынан екінші деңгейлі банктерді анықтау жұмыстарын жүргізу барысында, жобаның рентабелділігінің төмен болуынан екінші деңгейлі банктер тарапынан қызығушылық болмай, 200 000,0 мың қаржы игерілмеген.

Қорытындылай келгенде, мекеме тарапынан бюджетті жоспарлау барысында болжам өз деңгейінде жүргізілмеген деп тұжырымдауға болады.

Бұл ретте, Қазақстан Республикасының 2008 жылғы 04 желтоқсандағы №95-IV Бюджет кодексінің 4 бабы 6) тармақшасының (нәтижелілік қағидаты–стратегиялық жоспарларда, аумақтарды дамыту бағдарламаларында және (немесе) мемлекеттік органдардың бюджеттік бағдарламаларында көзделген нәтижелердің көрсеткіштеріне қол жеткізуге бағдарланған бюджетті әзірлеу және атқару) талаптары сақталмаған.  

Қалалық бюджет бойынша 2019 жылдың 1 қаңтардағы жағдайына дебиторлық қарыз 439 449,9 мың теңгені(оның ішінде республикалық бюджеттен 138 798,1 мың теңге, жергілікті бюджеттен 300 651,8 мың теңге), ал кредиторлық қарыз жергілікті бюджеттен 1 224 716,6 мың теңгені құраған.  2019 жылы дебиторлық берешек 2018 жылмен салыстырғанда 100,6%-ға, ал 2019 жылы кредиторлық қарыздар 2018 жылмен салыстырғанда 247,6%-ға  артқан.
Шымкент қалалық бюджеттік бағдарлама әкімшілері бойынша2019 жылғы кредиторлық берешектердің қалыптасуын талдау нәтижелері көрсеткендей,2019 жылдың қорытындысы бойынша кредиторлық берешек 11 басқармада қалыптасып, 1 224 716,6 мың теңгені құраған. 

Жалпы кредиторлық қарыздардың 3,8%-ы коммуналдық  және байланыс қызметтердің, 37,4%-ы құрылыс және реконструкциялау бойынша, 48,67% лизингке көлік сатып алу бойынша, 10,13%-ы басқа шығындардың үлесінде. Кредиторлық қарыздардың қалыптасуының және былтырғы жылға қарағанда өзгеруінің негізгі себептері салыстыру актілеріне сәйкес  нақты шығынның жоспардан көп болуынан орын алған.

Қалалық басқармалардың ішінде 5 басқармада ірі көлемде қалыптасқан 1 222 273,5 мың теңге кредиторлық қарыздың үлесі, жалпы қалыптасқан             кредиторлық қарыздың 99,75% құрайды. Оның ішінде, полиция департаменті бойынша 596 625,1 мың теңге 48,7%, құрылыс басқармасында  6 444,3 мың теңге 0,5%,  жолаушылар көлігі және автомобиль жолдары басқармасында 78 216,6 мың теңге 6,38%, білім басқармасында 167 183,5 мың теңге13,65 %, энергетика және коммуналдық шаруашылығы басқармасында 373 804,0 мың теңге 30,52 % құраған.

Шымкент қалалық бюджеттік бағдарлама әкімшілері бойынша 2019 жылғы дебиторлық берешектердің қалыптасуын талдау нәтижелері көрсеткендей 2020 жылдың 1 қаңтарына дебиторлық берешектер 439 449,9  мың теңгені құраған, оның ішінде 428 403,3 мың теңге мерзімі өткен дебиторлық қарыз. 

Жүргізілген талдау нәтижелері көрсеткендей, 2019 жылдың 01 қаңтарына қалыптасқан 439 449,9 мың теңге дебиторлық  қарыздардың негізгі үлесі байланыс және коммуналдық қызметтерге 1,2 %, мердігерлердің шарттық міндеттемелерді және берешекті өтеу бойынша сот шешімдерін орындамауынан –97,5 %, алдын ала төленген айлық жалақы мен табыс салығына- 0,9%,   өзге шығындар - 0,4 %,  құраған.


Жалпы қалалық бюджеттің 2020 жылдың 1 қаңтарына  қалыптасқан дебиторлық қарыздың ауқымды үлесін, яғни 99,7% (437 989,6 мың теңге)                         6 басқармаға тиесілі болып отыр. 

Атап айтқанда, құрылыс басқармасында 426 606,3 мың теңге (97,4%), білім басқармасында 2 989,5 мың теңге 0,7%, отбасы, балалар мен жастар істері жөніндегі  басқармасында 1 678,4 мың теңге 0,4%, қала әкімінің аппаратында 4 405,4 мың теңге 1,0 %, денсаулық сақтау басқармасында  959,4 мың теңге0,2 %, атқарушы ішкі істер органында 1 350,6 мың теңге 0,3 %. 

2019 жылдың 01 қаңтарына Отбасы, балалар мен жастар істері жөніндегі  басқармасы коммуналдық қызметтер бойынша 332,2  мың теңге дебиторлық қарыз орын алған. 

Бұл ретте, Қазақстан Республикасы Қаржы министрінің 2014 жылғы 04 желтоқсандағы №540 бұйрығымен бекітілген «Бюджеттік атқарылуы және оған кассалық қызмет көрсету ережесінің» 178 тармағының (Шығыстардың экономикалық сыныптамасының 151 «Коммуналдық қызметтерге ақы төлеу»  ерекшелігі үшін аванстық (алдын ала)төлемге рұқсат етілмейді.) талаптары сақталмаған.


Сондай-ақ, мерзімі өткен дебиторлық берешектерді талдау нәтижелері көрсеткендей, қалалық бюджеттің 2019 жылдың 1 қаңтарына қалыптасқан 435 685,4 мың теңге қарыздың ішінде 428 403,3 мың теңгесі мерзімі өткен дебиторлық қарыз болса, 2020 жылдың 1 қаңтарына қалыптасқан 439 449,9 мың теңге дебиторлық қарыздың ішінде мерзімі өткен дебиторлық қарыз 428 403,3 мың теңгені құрайды, немесе мерзімі өткен дебиторлық қарыздар  сомасы жыл бойы өзгермеген. 

Бюджеттік бағдарлама әкімшілері бойынша жылдан жылға дебиторлық, кредиторлық қарыздардың орын алуына жол берілуде, яғни бөлінген қаржыны тиімді пайдалану және қалыптасқан берешектерді болдырмау мақсатында тиісті жұмыстар өз деңгейінде және уақытылы атқарылмауда.

Кредиторлық, дебиторлық қарыздарды болдырмау мақсатында бюджеттік бағдарлама әкімшілері тарапынан қаржы жоспарына уақытылы өзгеріс енгізуді, мердігерлер тарапынан қабылданған міндеттемелерін уақытылы, сапалы орындалуын қамтамасыз етуді және  байланыс қызметтерін пайдалану үшін тиесілік нормаларының, нақты қажеттілік талабын сақтай отырып шығындарды жоспарлауы қажет.

Мерзімі өткен дебиторлық қарыздарды  заң аясында есептен шығару бойынша жұмыстар жүргізу қажет.


Жоғарыда айтылғанды ескере келе, жергілікті бюджеттік бағдарламалар әкімшілерінің кредиторлық және дебиторлық берешектер көлемін төмендету бойынша басқару сапасының тиімділігі жеткіліксіз деп есептейміз.

2019 жылы үш бюджеттік бағдарламалар әкімшілерінің тиісті бюджеттік бағдарламалары бойынша жалпы 194 бюджеттік инвестициялық жобаларды (бұдан әрі - БИЖ) іске асыруға 45 530 677,0 мың теңгеге жоспарланған.
194 БИЖ-дың 56 – жаңа және 138 – өтпелі, оның ішінде: 2014 жылдан – 2, 2015 жылдан – 4, 2016 жылдан – 8, 2017 жылдан – 42, 2018 жылдан –82 өтпелі жобалар. 
2019 жылы Шымкент қаласының бюджетінде 31 республикалық маңызы бар бюджеттік бағдарлама әкімшілері бойынша 222 бюджеттік бағдарлама  іске асырылған. Бұл бюджеттік бағдарламалар бойынша 908 тікелей нәтиже көрсеткіштері жоспарланып, оның ішінде 894 бойынша тікелей  нәтижеге толық қол жеткізілсе, 14-де тікелей нәтижеге толық қол жеткізілмеген. Түпкілікті нәтиже көрсеткіштерінің жоспары 284-і құраған болса, оның 270-не толық қол жеткізіліп, 8 түпкілікті нәтижеге қол жеткізілмеген және 6 түпкілікті нәтиже дұрыс көрсетілмеген (6қосымшада көрсетілген).

Түзілген келісім-шартқа сәйкес өнім беруші тауарларды (медициналық құралдар, компьютер, фотоаппарат және т.б.) жеткізбеуіне, сонымен қатар көрсететін қызметтерді орындамауына және бюджеттік бағдарлама әкімшілері бюджеттік бағдарламаларды басқару барысында тиісті шараларды уақтылы жүргізбеуінебайланысты 5 бюджеттік бағдарлама әкімшілерінде жалпы 1 798 057,2 мың теңге игерілмеген, нәтижесінде 10 бюджеттік бағдарламалар бойынша 12 тікелей және 6 түпкі нәтижелерге қол жеткізілмеген, 2 бюджеттік бағдарлама әкімшісі тарапынан 3 бюджеттік бағдарламаның қаржылары толық игеріліп, бірақ 2 тікелей және 2 түпкі нәтижелерінің қол жеткізілмеуіне жол берілген.

«Бюджеттік мониторинг жүргізу нұсқаулығын бекіту туралы» Қазақстан Республикасы Қаржы министрінің 2016 жылғы 30 қарашадағы №629 бұйрығының 49 тармағының талаптары сақталмай, «Бюджеттік бағдарламалардың әкімшілері қаржы жылының қорытындылары бойынша бюджеттік бағдарламалардың (кіші бағдарламалардың) іске асырылуы туралы есептін» сапасыз толтырылуына жол берілген.
Мұндай жағдай, Шымкент қаласы әкімінің аппаратының 5 бюджеттік бағдарламасында, Қаратау ауданы әкімдігінің аппаратының 2 бюджеттік бағдарламасында және цифрландыру басқармасының 1 бюджеттік бағдарламасында орын алған (есепте түпкі нәтиженің қол жеткізілуін мүлдем көрсетпеген).
Бюджетті жоспарлау және нақтылау барысында 7 бюджеттік бағдарлама әкімшілерімен әзірленген 13 бюджеттік бағдарламаларында түпкілікті нәтиже көрсеткіштері жоспарланбаған.
«Шымкент қаласының 2018-2020 жылдарға арналған даму бағдарламасы»  қалалық мәслихаттың 2018 жылғы 26 қарашадағы №41/328-6с шешімімен бекітілген (2019 жылғы 11 желтоқсандағы қарашадағы №58/497-6с шешімімен өзгерістер енгізілген) және қаланың түйінді әлеуметтік-экономикалық мәселелерін шешуге бағытталған.

Даму бағдарламасы 3 стратегиялық бағыттардан тұрады: экономика, әлеуметтік сала, инфрақұрылым. 

2019 жылы іске асыруға 11 мақсат бойынша 50 нысаналы индикаторларға және 208 іс-шараларға қол жеткізу қарастырылған. 

Даму бағдарламасының іс-шара жоспарын қаржыландыру көлемі 164,4 млрд.теңгені құрайды, оның ішінде:

республикалық бюджеттен – 77,7 млрд.тг;

жергілікті бюджеттен – 48,2 млрд. тг;

басқа көздерден – 38,5 млрд.тг.

2019 жылдың қорытындысы бойынша 31 нысаналы индикаторларға нақты қол жеткізілген, 11 индикатордың есеп беретін мерзімі келмеген.4 индикаторларға қол жеткізілмеген.

Шымкент қаласының 2018-2020 жылдарға арналған даму бағдарламасының іс-шаралар жоспары қала әкімдігінің 2018 жылғы 24 желтоқсандағы №366 қаулысымен бекітілген (қала әкімдігінің 2019 жылғы 23 желтоқсандағы №1034 қаулысымен өзгерістер енгізілген).

2019 жылға бағдарламаны жүзеге асыру бойынша іс-шаралар жоспарында 208 іс-шараға жалпы сомасы 164,4 млрд.теңге қарастырылған, оның ішінде:

· 1-бағыт «Экономика» бойынша–86 іс-шара;

· 2-бағыт «Әлеуметтік сала» - 40 іс-шара;

· 3-бағыт «Инфрақұрылым» бойынша – 82 іс–шара;

2019 жылға бағдарламаны жүзеге асыру бойынша іс-шаралар жоспарында 208 іс-шара жалпы сомасы 164,4 млрд. теңгеге қарастырылған, оның - 136 іс-шарасы толық орындалған, 71 іс шара 2020 жылға өтпелі, 1 іс-шара толық көлемде орындалмаған.
Мекеме 2019 жылы және 2020 жылдың 18 мамырында №26-07-10/5163 шығыс хатымен Түркістан облысы әкіміне Шымкент қаласының аумағында орналасқан Түркістан облысының коммуналдық меншігінде бос тұрған ғимараттарды Шымкент қаласына өткізуді ұсынған.

Жалпы мекеменің берген мәліметіне сәйкес, бүгінгі таңда Шымкент қаласының қаржы басқармасына Шымкент қаласының әкімшілік-аумағында орналасқан Түркістан облысының меншігіндегі 10 ғимарат пен 3 жер телімі бар екендігі белгілі.

Алайда, жол картасында облыстың теңгерімде қалған (65 ведомстволық бағынысты ұйымдардың теңгеріміндегі) Шымкент қаласының әкімшілік-аумағында орналасқан ғимараттар мен жер телімдері нақты көрсетілмегендіктен, Шымкент қаласының қаржы басқармасы тарапынан  Шымкент қаласының аумағындағы Түркістан облысының меншігіндегі қанша ғимарат пен жер телімдері бар екендігі туралы нақты ақпараттар болмауына байланысты ұсынылмады.
Өз қызметтерін жеке сектордағы ғимараттарды жалға алу арқылы жүзеге асырып жатқан Шымкент қаласының әкімдігіне қарасты мекемелердің мәселесін шешу мақсатында, Шымкент қаласының қаржы басқармасына Шымкент қаласының аумағындағы Түркістан облысының меншігіндегі ғимарат пен жер телімдерін нақты анықтау және оларды Шымкент қаласына өткізу бойынша нақты жұмыстар жүргізу қажет деп есептейміз.
1. Қазақстан Республикасы Қаржы минстрінің 2010 жылғы 03 тамыздағы №393 бұйрығымен (бұдан әрі - Бұйрық) бекітілген «Мемлекеттік мекемелерде бухгалтерлік есепке алуды жүргізу қағидаларының» 261 тармағына сәйкес, «Негізгі құралдардың құнынан 100% асырып амортизация есептеу жүргізілмейді. Әрі қарай қолдануға жарамды, негізгі құралдар объектісі құнының 100% мөлшерінде жинақталған амортизация тозу себебіне байланысты есептен шығару үшін негіз болып табылмайды». 

275 тармағына сәйкес, «Негізгі құралдар объектілерінің қалған құны немесе оны қолданудан немесе шығып қалуынан ешқандай болашақ экономикалық пайда немесе қызметтік әлеует күтілмесе баланстан шығып қалу ретінде есептен шығарылады. Негізгі құралдар объектілерінің шығып қалуы түрлі тәсілдермен, (сату, қайтарусыз тапсыру, тарату жолымен) өтуі мүмкін. Негізгі құралдардың шығып қалуы Қазақстан Республикасы заңнамасының талаптарына сәйкес жүзеге асырылады. Мемлекеттік мекеме қаржыландыру жоспары бойынша оларға бөлінген қаражат есебінен сатып алынған, оған бекітілген активтерді өзінше сатуға тиіс емес. Активтерді сату Қазақстан Республикасының мемлекеттік мүлікті басқару саласындағы заңнамасына сәйкес жүзеге асырылады». 

Бұйрықтың 285 тармағында, «Негізгі құралдар объектілерінің физикалық және моральді тозу салдарынан, зілзала апаттар мен авариялар нәтижесінде, Қарулы Күштерде, басқа әскерлерде және Қазақстан Республикасының әскери құрамаларында пайдаланылмайтын қару-жарақ, әскери техника, қорғаныс объектілері мен өзге әскери мүлікті алып тастағанда жарамсыздығын, оларға жөндеу жүргізудің тиімсіздігін анықтау үшін, сондай-ақ негізгі құралдарды есептен шығаруға қажет құжаттарды ресімдеу үшін мемлекеттік мекеме басшысының бұйрығымен тұрақты әрекет ететін комиссия құрылады. Комиссия құрамына міндетті түрде мыналар: мемлекеттік мекеме басшысының орынбасары (комиссия төрағасы), бас бухгалтер немесе оның орынбасары (штат кестесі бойынша бас бухгалтер лауазымы жоқ болған жағдайда, бухгалтерлік есепті жүргізу жүктелген тұлға) негізгі құралдардың сақталуына жауапкершілік артылған тұлғалар кіреді, негізгі құралдардың жеке түрлерін есептен шығарғанда комиссия құрамына сондай-ақ тиісті мамандар (сарапшылар), жол полициясының өкілі (автокөлік құралдарын есептен шығарғанда) кіреді. Тұрақты әрекет ететін комиссия техникалық құжаттаманы (төлқұжат, әр қабат сайынғы жоспарлар мен басқа құжаттар) тарта отырып, есептен шығаруға жататын объектіні тікелей тексеруді жүргізеді, сондай-ақ бухгалтерлік есептің деректерін қолданады және қалпына келтіруге және әрі қарай қолдануға жарамсыз екенін белгілейді» деп көрсетілген.

     
Квазимемлекеттік секторларында бухгалтерлік есептілік Қазақстан Республикасы Қаржы министрінің 2015 жылғы 31 наурыздағы №241 бұйрығымен бекітілген «Бухгалтерлік есепті жүргізу қағидаларына» сәйкес жүргізіледі. Осы аталған Қағидада жоғарыда атап кеткен Қазақстан Республикасы Қаржы минстрінің 2010 жылғы 03 тамыздағы №393 бұйрығымен бекітілген «Мемлекеттік мекемелерде бухгалтерлік есепке алуды жүргізу қағидаларында» қарастырылған негізгі құралдарды есептен шығару бойынша рәсімдер нақты айқындалмаған. 

Сондықтан да осы Қағидаға Бұйрықтың 285 тармағы сияқты негізгі құралдардың жеке түрлерін есептен шығарғанда комиссия құрамына тиісті мамандар (сарапшылар), жол полициясының өкілі (автокөлік құралдарын есептен шығарғанда) кіретіндігі. Тұрақты әрекет ететін комиссия техникалық құжаттаманы (төлқұжат, әр қабат сайынғы жоспарлар мен басқа құжаттар) тарта отырып, есептен шығаруға жататын объектіні тікелей тексеруді жүргізетіндігі, сондай-ақ бухгалтерлік есептің деректерін қолданатындығы және қалпына келтіруге және әрі қарай қолдануға жарамсыз екенін белгілейтіндігі туралы тармақ енгізу қажет деп есептейміз. Себебі жоюға жататын мүліктер мемлекеттің мүліктері болғандықтан оларды есептен шығару процессін ашықтығы менобъективтіліген айқындайды.
Осыған орай, жоғарыда атап кеткен Қазақстан Республикасы Қаржы министрінің 2015 жылғы 31 наурыздағы №241 бұйрығымен бекітілген «Бухгалтерлік есепті жүргізу қағидаларына» тиісті өзгерістер енгізу бойынша ұсыныс беру қажет деп есептейміз.


Сонымен қатар, Қазақстан Республикасы Үкіметінің 2011 жылғы                          1 маусымдағы №615 Қаулысымен (бұдан әрі - Қаулы) бекітілген «Дүлей зілзалалар мен авариялар салдарынан физикалық немесе моральдық тозуынан жарамсыз болған мемлекеттік мүліктің жекелеген түрлерінің бұзылуын және жойылуын ресімдеу қағидасының» 2 тармағына сәйкес, «егер дүлей зілзалалар мен авариялар салдарынан физикалық немесе моральдық тозуынан жарамсыз болған мүлікті қалпына келтіру экономикалық орынсыз және/немесе мүмкін емес болса, ол жойылуға жатады», Қаулының 4 тармағының 3) тармақшасына сәйкес, «Мемлекеттік заңды тұлға басшысының не оның міндетін атқаратын тұлғаның шешіміне сәйкес мүліктің жекелеген түрлерінің бұзылуын және жойылуын ресімдеу кезінде Комиссия құрамына тиісті мамандар (сарапшылар) енгізілуі мүмкін» делінген, яғни басшының шешіміне сәйкес тиісті мамандар (сарапшылар) енгізілмеуі мүмкін. Тиісті мамандар (сарапшылар) комиссия құрамына міндетті түрде енгізілетін болса, мүлікті жою процессі ашық әріобъективті өтеді.

Осыған орай, Қазақстан Республикасы Үкіметінің 2011 жылғы 1 маусымдағы №615 Қаулысымен бекітілген «Дүлей зілзалалар мен авариялар салдарынан физикалық немесе моральдық тозуынан жарамсыз болған мемлекеттік мүліктің жекелеген түрлерінің бұзылуын және жойылуын ресімдеу қағидасына» 4 тармағының 3) тармақшасындағы «Комиссия құрамына тиісті мамандар (сарапшылар) енгізілуі мүмкін» деген сөздер «Комиссия құрамына тиісті мамандар (сарапшылар) енгізілуі қажет» деген сөздермен ауыстырылуы тиіс.

       2. Қазақстан Республикасының 2018 жылғы 10 қаңтардағы №133-VI ҚРЗ  «Қазақстан Республикасындағы бағалау қызметі туралы» Заңының (бұдан әрі - Заң) 1-бап, 1) тармақшасына сәйкес, «бағалау-Қазақстан Республикасының заңнамасына сәйкес бағалау объектісінің ықтимал нарықтық немесе өзге құнын айқындау», 5) тармақшасына сәйкес, «бағалау қызметi – бағалау қызметі субъектілерінің белгiлi бiр күнге бағалау объектiсiне қатысты нарықтық немесе осы Заңда, Қазақстан Республикасының өзге де заңдарында және бағалау стандарттарында көзделген өзге құнды белгілеуге бағытталған кәсіптік қызметі», 11) тармақшасына сәйкес, «бағалаушы – кәсіптік қызметін бағалаушылар палатасы берген "бағалаушы" біліктілігін беру туралы куәліктің негізінде жүзеге асыратын және бағалаушылар палаталарының біреуінің мүшесі болып табылатын жеке тұлға», 12) тармақшасына сәйкес, «бағалаушы» біліктілігін беру туралы куәлік – адамның арнайы теориялық білімді, практикалық икемдерді, дағдыларды және жұмыс тәжірибесін меңгеруге қойылатын талаптарға сәйкестігін растайтын құжат», 20) тармақшасына сәйкес, «сарапшы – бағалаушылар палатасы сарапшылық кеңесінің "сарапшы" біліктілігін беру туралы куәлігі бар мүшесі», 21) тармақшасына сәйкес, «сарапшы» біліктілігін беру туралы куәлік – бағалаушылар палатасы белгілеген, сарапшының кәсіптік білім деңгейіне қойылатын талаптарға бағалаушының сәйкестігін растайтын құжат»  болып табылады.


Заңның 6-бап, 2 тармағының «Міндетті бағалау Қазақстан Республикасының заңнамалық актілеріне сәйкес» 2) тармақшасына сәйкес, «мемлекеттік мүлікті жекешелендіру, сенімгерлік басқаруға не жалға (кейіннен сатып алатын жалға) беру үшін жүргізіледі» деп көрсетілген.


Шымкент қаласының қаржы басқармасы тарапынан 2019 жылы қаланың мемлекеттік мекемелері мен квазимемлекеттік секторларындағы коммуналдық меншікке жататын негізгі құралдар мен автокөліктерді есептен шығару бойынша келісім берілген.

           Атап айтқанда, Шаруашылық жүргізу құқығындағы «Жедел медициналық жәрдем көрсету станциясы» мемлекеттік коммуналдық кәсіпорынның балансындағы 5 автокөлік, Шаруашылық жүргізу құқығындағы «Қалалық кардиологиялық орталық» мемлекеттік коммуналдық кәсіпорынның балансындағы 2 автокөлік, Шаруашылық жүргізу құқығындағы «№1 Шымкент қалалық клиникалық аурухана» мемлекеттік коммуналдық кәсіпорынның балансындағы 1 автокөлік, Шаруашылық жүргізу құқығындағы «№11 Шымкент қалалық емхана» мемлекеттік коммуналдық кәсіпорынның балансындағы 2 автокөлік, Шаруашылық жүргізу құқығындағы «№3 Шымкент қалалық аурухана» мемлекеттік коммуналдық кәсіпорынның балансындағы 1 автокөлік, Шаруашылық жүргізу құқығындағы «№1 Шымкент қалалық емхана» мемлекеттік коммуналдық кәсіпорынның балансындағы 1 автокөлік және Шымкент қаласы әкімдігінің «№2 арнаулы әлеуметтік қызметтер көрсету орталығы» мемлекеттік коммуналдық кәсіпорынның балансындағы «Эксковатор Борэкс 2126» есептен шығаруға келісім берген.

Осы аталған автокөліктерді есептен шығару барысында сарапшы мамандардан қорытынды алынбай, тек бағалаушының біліктілік куәлігі бар «Ешмуратов Т.Е.» жеке кәсіпкердің бағалау есептері негізге алынған. 

          Сонымен қатар, автокөліктерді есептен шығару алдында мемлекеттік мүлікті жекешелендіру бойынша шаралар қолданылмаған.
   1. Тиімділік – жоспарланған және алынған нәтижелердің оларға қол жеткізу үшін пайдаланылған ресурстар ескерілгендегі арақатынасы.
      2. Үнемділік – қызметтің бағаланатын нәтижелерінің тиісті сапасын сақтай отырып, осы нәтижелерге қол жеткізу үшін бөлінген ресурстардың құнын барынша азайту.

2019 жылдың 01 шілдесінен 31 желтоқсан аралығында бюджеттік бағдарламалар бойынша барлығы 4 491 055,0 мың теңге жоспарланған, атап айтқанда:

356 001 «Жергілікті деңгейде кәсіпкерлік саласындағы мемлекеттік саясатты іске асыру жөніндегі қызметтер»бюджеттік бағдарламасы бойынша                 82 282,0мың теңге жоспарланып, 82 281,4 мың теңгесі игерілген, ал 0,6 мың теңге үнемделген қаржы, немесе 99,9% орындалған.

356 003 «Салық салу мақсатында мүлікті бағалауды жүргізу»бюджеттік бағдарламасы бойынша 24 442,0  мың теңге жоспарланып, 24 441,7  мың теңгесі игерілген, ал 0,3 мың теңге үнемделген қаржы,  немесе 99,9% орындалған.

356 005 «Жергілікті атқарушы органдардың борышына қызмет көрсету» бюджеттік бағдарламасы бойынша 936 540,0 мың теңге жоспарланып,  936 539,7 мың теңгесі игерілген, ал 0,3 мың теңге үнемделген қаржы,  немесе 99,9% орындалған.

356 008 «Жергілікті атқарушы органның борышын өтеу» бюджеттік бағдарламасы бойынша 2 300 000,0 мың теңге жоспарланып, 2 300 000,0 мың теңгесі игерілген, немесе 100% орындалған.

356 014 «Мемлекеттік органның күрделі шығыстары» бюджеттік бағдарламасы бойынша 5 448,0  мың теңге жоспарланып, 5 447,5 мың теңгесі игерілген, ал 0,5 мың теңге үнемделген қаржы, немесе 100% орындалған.

356-018 «Жергілікті атқарушы органдардың республикалық бюджеттен қарыздар бойынша сыйақылар мен өзге де төлемдерді төлеу бойынша борышына қызмет көрсету» бюджеттік бағдарламасы бойынша 1 031,0 мың теңге жоспарланып, 1 030,0  мың теңгесі игерілген, ал 0,1 мың теңге үнемделген қаржы, немесе 100% орындалған.
356-024 «Заңнаманы өзгертуге байланысты жоғары тұрған бюджеттің шығындарын өтеуге төменгі тұрған бюджеттен ағымдағы нысаналы трансферттер» бюджеттік бағдарламасы бойынша 1 141 312,0  мың теңге жоспарланып, 1 141 312,0  мың теңгесі  игерілген, немесе 100% орындалған.

Аудиторлық іс-шарамен қамтылған кезең аралығында Мекеме қызметкерлеріне еңбекақы төлеудің негізділігі және қаралған қаржылардың пайдалануына талдау жүргізу барысында төмендегі анықталды:
Пилоттық режимде еңбекақы төлеу кезеңінде мемлекеттік әкімшілік қызметшілерге мекеме басшысының 2019 жылғы 10 шілдедегі №77-ж-қ бұйрығы негізінде 3 500,0 мың теңге көлемінде бір жолғы ақшалай сыйақы берілген.

Мемлекеттік әкімшілік қызметшілерге бір жолғы ақшалай сыйақы мекемеде бірінші жартыжылдық кезеңінде де берілген. Аталған кезең Республикалық бюджеттің атқарылуын бақылау жөніндегі есеп комитетімен қамтылып, 2019 жылғы 18 қазанда түзілген аудиторлық есептемекеме тарапынан берілген бір жолғы ақшалай сыйақыны қаржылық бұзушылық ретінде көрсеткен (аудиторлық есептің 2,3-тармақтары). Мекеме 2 441,0 мың теңге көлемінде берілген бір жолғы ақшалай сыйақыны аудит қорытындысы негізінде бюджетке өтелген (Есеп комитетінің 28.11.2019ж. №27-1-Н нұсқамасы негізінде).Есеп комитеті қызметшілерге берілген бір жолғы ақшалай сыйақыны бұзушылық ретінде тануына байланысты, шілде айында берілген бір жолғы ақшалай сыйақыны қызметшілер қайтару туралы шешім қабылдап, мекеме басшысына арыз жазған. Мекеме басшысының 2019 жылғы 29 қарашадағы №130-ж-қ бұйрығы негізінде шілде айында берілген 3 500,0 мың теңге көлеміндегі бір жолғы ақшалай сыйақы мемлекеттік қызметшілердің 2019 жылғы қараша айының жалақысынан ұсталынған.

Шымкент қаласы қаржы басқармасының басшысы К.Жанбосынов 2019 жылдың 11 қазандағы №107 ж/қ бұйрығына сәйкес Нұр-Сұлтан қаласында Қазақстан Республикасы Президентінің жанындағы басқару академиясында біліктілігін арттырудан өту үшін  2019 жылдың 14 қазанынан 16 қазан аралығында іссапарда болған. Іссапарға әуе көлігімен барып қайтуға сол кездегі Шымкент қаласының әкімі Е.Айтаханов рұқсат берген. К.Жанбосынов тарапынан өткізілген аванстық есеп бойынша барлығы 212842 теңге есептен шығарылған, оның ішінде 3 күнге тәулік ақы 15150 теңге, 3 күнге жатын орынға 75750 теңге, электрондық билетке сәйкес 14 қазанда Шымкент-Нұр-Сұлтан және 16 қазанда Нұр-Сұлтан-Шымкент бағыты бойынша 59572 теңге есептен шығарылған. Сонымен қатар, осы аванстық есеп бойынша дәлелді құжат болмасада жолға кеткен шығын деп 62370 теңге есептен негізсіз шығарылған.


Бұл ретте, Қазақстан Республикасының 2008 жылғы 4 желтоқсандағы «Қазақстан Республикасының Бюджет Кодексі» 95-IV Кодексінің 4-бабының 9) тармақшасының «негізділік принципі»талаптарысақталмаған
       3.3. Мемлекеттік аудиттің нәтижелері бойынша ұсынымдар:
        1«Шымкент қаласының қаржы басқармасының бюджеттік бағдарламалары бойынша қаржының пайдалануына, республикалық маңызы бар қала бюджетінің 2019 жылы атқарылуы кезінде бюджет заңнамасының сақталуына аудит жүргізу» аудиторлық іс-шарасының нәтижесі бойынша тексеру комиссиясының отырысында аудиторлық қорытындыны бекітуді ұсынамын. 
       2. Жоғарыда аталған кемшіліктер мен бұзушылықтарды ескере келе, Шымкент қаласының қаржы басқармасына бөлінген бюджет қаражатының пайдалану тиімділігі жеткіліксіз деңгейде деп танылсын.

        Жалпы аудиторлық іс-шара  бойынша 62,4 мың теңге бюджетке өтелгені назарға алынсын.
        3.3.1. «Шымкент қаласының қаржы басқармасы» мемлекеттік мекеменің басшысына:

1) Қазақстан Республикасының нормативтік құқықтық актілерінің, бюджеттік және өзге де заңнаманың талаптарын сақтамаған   жауапты тұлғалардың тәртіптік жауапкершілігі қаралсын;

2) Бюджет қаражатын жоспарлау және пайдалану барысында Қазақстан Республикасының бюджеттік және басқа да заңнамаларының сақталуын қамтамасыз ету бойынша мониторинг жүргізу ұсынылсын;

         3) Жоғарыда көрсетілген ұсынымдар бойынша қабылданған шаралар туралы мәлімет 2020 жылдың 14 тамызына дейін Шымкент қаласы бойынша тексеру комиссиясына ұсынылсын.  

        3.4. Қосымша: Мемлекеттік аудит нәтижелері бойынша анықталған бұзушылықтар мен кемшіліктердің жиынтық тізілімі, мемлекеттік аудит объектілері қалпына келтірген және өтеген қаражат (жұмыстар, тауарлар, көрсетілетін қызметтер) жөніндегі ақпарат____парақта тіркелді.

Тексеру комиссиясының  мүшесі                                Н.Абдезов
Аудит тобының құрамы:

 А.Айменов

 Г.Елшибаев
             М.Утебаева

